
reclama

«Sche jau (69) dovrel in cussegl, poss jau quintar cun in sustegn cumpetent.»

Pro Senectute respunda a moda cumpetenta dumondas d’umans en la vegliadetgna d’AVS e da lur confamigliars. Ella

porscha ina cussegliaziun sociala e gida en cas da basegn era a surmuntar difficultads finanzialas.

Dumondas en connex cun la vegliadetgna? Contactai nus: www.gr.pro-senectute.ch u tel. 081 252 75 83
La vegliadetgna ha in avegnir

■ TIR

Sumvitg e Tujetsch 
han dominau

(ht) A Pardiala ei vegniu sittau dacuort il
matsch dil district VIII Cadi culla buis ed
a Trun culla pistola. Victurs dil matsch
sin 300 meters en venter ein daventai: En
categoria standart Simon Beer da Sedrun
cun 291 puncts ed en categoria buis d’ar-
mada Michel Riedi, medemamein dalla
Societad da tir Sedrun/Tujetsch. Riedi ha
sittau 273 puncts. Il matsch en duas po-
siziuns categoria A ha Otto Bass da Rabi-
us dominau cul resultat da record da 288
puncts. En categoria buis d’assagl 90 ha
René Carigiet da Breil gudignau e culla
buis d’assagl 57 ei Hubert Tomaschett da
Trun staus il meglier. Clau Fryberg ha sit-
tau culla pistola en omisdus programs il
meglier, el program B cugl excellent re-
sultat da 288 puncts. 

Las gruppas dalla Societad da tir Vial
Sumvitg han dominau ella categoria stan-
dart en venter. «Crap Ner» ha gudi-gnau
cun 858 puncts. En categoria B ha la
gruppa «Tgom» dalla Societad da tir Se-
drun/Tujetsch gudignau cun 786 puncts. 

Sis gruppas ein vegnidas rangadas en
categoria A, duas posiziuns. «Vial» ha
gudignau cun 835 puncts. Culla buis
d’assagl ein neginas gruppas vegnidas
rangadas. 

Resultats
Matsch en venter, categoria A: 1. Simon Beer,
Sedrun, 291 puncts; 2. Gion Cajochen, Sumvitg,
289; 3. Toni Bass, Rabius, 287; 4. Nadja Bass,
Sumvitg, 287; 5. Aluis Duff, Sumvitg, 287; 6. Wer-
ner Jacomet, Rabius, 286; 7. Marinus Foppa, Mu-
stér, 285; 8. Josefina Berger, Surrein, 285; 9. Otto
Bass, Rabius, 284; 10. Lotar Tomaschett, Trun,
282; 11. Guido Sgier, Sagogn, 282; 12. Felix Pally,
Curaglia, 281; 13. Ciril Tuor, Mustér, 281; 14. Otmar
Wetzel, Mustér, 281; 15. Eugen Giger, Surrein,
281; 16. Ciril Maissen, Trun, 281; 17. Ludivig Pally,
Glion, 280; 18. Baseli Tomaschett, Trun, 280; 19.
Carli Albin, Trun, 278; 20. Martin Caduff, Schlans,
278; 21. Clau Fryberg, Tavanasa, 278.

Matsch en venter, categoria B: 1. Michel Riedi,
Sedrun, 273; 2. Richard Cavegn, Rueras, 272; 3.
Pius Degonda, Sedrun, 270; 4. Alfons Venzin, Cu-
raglia, 270; 5. Iso Venzin, Rueras, 270; 6. Aluis Ca-
thomas, Sumvitg, 269; 7. Gian Riedi, Sedrun, 265;
8. Bernard Degonda, Sedrun, 265; 9. Franz
Schmid, Sedrun, 263; 10. Norbert Vinzens, Se-
drun, 263.

Matsch en treis posiziuns, categoria A: 1. Otto
Bass, Rabius, 288; 2. Aluis Duff, Sumvitg, 282; 3.
Felix Pally, Curaglia, 278; 4. Guido Sgier, Sagogn,
278; 5. Giusep Lutz, Pfäffikon, 273; 6. Tumasch Felix,
Breil, 270; 7. Carli Albin, Trun, 268.

Matsch duas posiziuns, buis d’assagl 90 e carabi-
na: 1. René Carigiet, Breil, 274.
Buis d’assagl 57: 1. Hubert Tomaschett, Rabius.

Matsch en venter, gruppa categoria A: 1. «Crap
Ner», Vial Sumvitg, Toni, Nadja ed Otto Bass, 858;
2. «Plaun Petschen», Vial Sumvitg, 857; 3. «Der-
sertina», Mustér, 843.
Categoria B: 1. «Tgom», Sedrun/Tujetsch, Richard
Cavegn, Norbert Vinzens e Toni Giossi, 786; 2. «Gi-
uven e vegl», Sedrun/Tujetsch, 786; 3. «Badus»,
Sedrun/Tujetsch, 775.

Pistola: Program A: 1. Clau Fryberg, Tavanasa, 260;
2. Antoine Wetzel, Mustér, 243.
Program B: 1. Clau Fryberg, Tavanasa, 288; 2. An-
toine Wetzel, Mustér, 278; 3. Antonio Pitaro, Trun,
274; 4. Herbert Wetzel, Mustér, 271; 5. Arnold Mais-
sen, Rabius, 267; 6. Albert Kühne, Danis, 267; 7.
Blandina Bundi, Mustér, 267.

■ FAT TIRE 

Popa Chubby 
ei blessaus

(anr/cam) Il sisavel Fat Tire a Laax ha li-
ug senza Popa Chubby. Il musicist ame-
rican ch’ei staus engaschaus per il ven-
dergis sera, ils 16 d’uost, ei blessaus. Su-
enter in festival da musica a New York
ha la band da Popa Chubby giu il ven-
dergis vargau in accident d’auto. «Nus
tuts rughein da saver far musica per vus
aschi spert sco pusseivel», scriva Popa
Chubby suenter igl accident en in e-
mail a ses amitgs e partenaris. Popa
Chubby sez ei blessaus vid la schuiala,
per siu battarist Rod Gross ha igl acci-
dent giu pli grondas consequenzas, den-
ton era el ei puspei bein en gamba. 

Beverly Jo Scott remplazza il vender-
gis proxim Popa Chubby. Buca mo ils
visitaders, mobein era il comite d’orga-
nisaziun ein selegrai special sin Popa
Chubby e sia band. Ils responsabels ein
denton perschuadi che Beverly Jo Scott
faszinescha medemamein las fuolas.

■ OCCURRENZAS

Venderdis, 16-8-2002 
Breil: Excursiun da –.di cun lama spe-
cial per affons. Center turistic. 
Instrucziun da golf. Center turistic. 
Glion: Circus Nock. 
Laax: 14.00–16.00 program d’affons:
Far zatgei cun material da reciclar. 
20.30 concert dallas jamnas da musica
da stad digl orchester en baselgia paro-
chiala. 
Mustér: 14.30–15.30 English Conver-
sation el hotel Rhätia. 
Sedrun: Davosa pusseivladad da saver
sittar il tir obligatoric a Sedrun. 
Sursaissa: 08.15 viseta dalla cascharia
sill’alp Davon. I
13.30 suentermizedi da zambergiar a
Cuort. 
Val Lumnezia: 08.00 excursiun bota-
nica da muntogna da dus dis: Zervreila
– pass da Sareda – lag da Luzzone –
Cap. Motterascio – Greina – Diesrut –
Vrin. Uniun da traffic Val Lumnezia. 

Sonda, 17-8-2002 
Breil: Sentupada dil Reise-Mobil-
Club Schweiz. 
Glion: Circus Nock. 
08.30–12.00 fiera jamnila da Glion
cun products frestgs ord la Surselva sil
plaz Cumin. 
Laax: Fat Tire sill’alp Plaun. 
Rabius: 18.00 fiasta da curtgin sin
plaz scola (en cass da malaura en sala).
Societad da musica. 
Sumvitg: 18.00 fiasta da curtin a Ra-
bius sin il plaz scola. Societad da musi-
ca. 
Sursaissa: 20.00 concert dil chor d’af-
fons Campanella dad Olobouc en halla
plurivalenta a Cuort. Entrada libra. 
Val: 20.30 «Kippe-Fest» dalla gruppa
da giuventetgna. 

Sur da tgamins e 
spazzatgamins ella Cadi

DA MATHIAS DEFLORIN

■ Suenter numerusas retschercas
eis ei reussiu a mi da concepir in‘in-
teressanta lavur sur dil svilup da
fatgs da spazzatgamins ella Cadi. El-
la cuntegn raquents sur d‘entginas
marcantas persunas che han viviu
sin quei intschess. La  lavur descriva
era il cuntinuau cumbat encunter ils
stermentus incendis che han caschu-
nau gronds donns en nossa regiun.
Jeu selegrel d’astgar presentar ils 2 da
november a Zignau en casa da scola in
cudisch niev «Sur da spazzatgamins e
tgamins ella Cadi».

Il stimau lectur sedamonda forsa,
pertgei gest sur da quei tema. Detg
cuort e bien, en nossa famiglia ha ei
dau enteifer 3 generaziuns tschun spaz-
zatgamins. Dabia eveniments ord la ve-
ta da miu bab ch’ha fatg giu fulin varga
40 onns en sis vischnauncas dalla Cadi
ed in ton da sias raquintaziuns ein re-
stadas tier mei fetg bein en memoria.
In di sun jeu sedecidius dad elaborar ei.

Miu tat ei carschius si enta Rueras.
Suenter esser staus in temps egl jester
eis el puspei secasaus cun sia famiglia
en siu vitg patern. El ei staus in um
multifar che ha luvrau en Tujetsch vid
da tuttas caussas per saver nutrir sia fa-
miglia, aschia da starler, caluster, tal-
per, brischacotgla e spazzatgamin. Pli
tard eis el staus ver diesch onns survigi-
lader dalla casa pauperila dalla
vischnaunca da Trun ed ha surpriu da
far giu fulin ellas vischnauncas da Breil,
Schlans e Trun. Exequiu quella lavur
ha miu bab.

Miu bab ei staus igl affon vegl da
quella famiglia. Entuorn 1924 ha el en-
tschiet a far giu fulin ed ha luvrau in
triep onns tut persuls en tschun visch-
nauncas. Muort la biara lavur ch’el ve-
va, hai jeu lu schau surplidar 30 onns
pli tard da gidar el. La finala hai jeu lu-
vrau 17 onns sin quei mistregn.

Igl aug Max ha fatg igl emprendis-
sadi da spazzatgamin giu Glion. El ei
staus biars onns spazzatgamin giu Zug
ed ei lu vegnius eligius 1956 spazzatga-
min dalla vischnaunca da Mustér. Era
siu fegl ei spazzatgamin.

El cudisch ei descret generalmein il
svilup dils cundrezs da fiug e dil mi-
stregn da spazzatgamin en general ed
en special ella Cadi. In fatg tut aparti ei
secapescha la paga dils spazzatgamins e
ses utensils. Special’attenziun hai jeu
rendiu al prighel da fiug omnipresent,
als schliats provediments dad aua ed al-
la paupra organisaziun da stizzar fiug.
Il lectur sto esser pertscharts che du-
ront il pli liung temps ch’ei descrets en
quella lavur deva ei negina forza elec-
trica. Ins cuschinava tut sura fiug e du-

vrava da stgir cazzolas da seiv e e can-
deilas en casa ed ordeifer latiarnas cun
candeilas. Biaras casas han giu tochen
encunter la fin dil 19avel tschentaner
negin tgamin. Ils tgamins vegls eran
per part dètg tochen fetg prigulus. In
ulteriur prighel quasi permanent eran
ils tetgs da slondas che pegliavan bugen
fiug entras brastgas dil tgamin. Per re-
strenscher il prighel da fiug vegneva ei
fatg guardia da fiug, il schi numnau
«Wacht». Era enqual incendi pli grond
ei retenius en quella lavur.

In capetel per sesez ei la descripziun
da plirs spazzatgamins so p. ex. Toni
Monn da Sedrun, ils Flepps da Segnas,
ils Venzins e Maissens dad Acletta, Do-
nau Maissen da Sumvitg, Gieri Antoni
Albrecht da Zignau ed ils actuals spaz-
zatgamins.

In’interessanta caussa ei la historia
dallas singulas vischnauncas che cun-
tegn dabia anectotas singularas, fetg
specificas e per la hodierna moda da vi-
ver strusch capeivlas.

Il cudisch ei illustraus rehamein.
Jeu sun perschuadius da ver fatg ina

buna ed interessanta lavur che sa delec-
tar. Igl ei semplamein in toc historica
ord la veta da nos antenats. Els vivevan
sempel, mo zaco erradieschan ils docu-
ments ord temps vargai tuttina cunten-
tientscha e vitalitad.

Il cudisch cuosta 40 francs, senza porto e pa-
chetadi. Ei dat el per prezi da subscripziun to-
chen ils 18 da settember, lez munta a 32 fran-
cs, senza porto e pachetadi. Ins sa empustar
el tier mei cheu a Zignau per telefon e fax nr.
081 943 14 85, ni per e-mail mathias.deflo-
rin@bluewin.ch (mira fegl sgulont ed inserats
en «La Quotidiana» e «Fegl ufficial»).

Ella famiglia da Mathias Deflorin ha ei dau enteifer treis generaziuns buca meins che
tschun spazzatgamins. MAD


